
Dipanamaskarah

દીપનમસ્કારઃ

ૐ નમો જ્ઞાનદીપાય શિવાય બ્રહ્મતેજસે ।
કવિષ્ણુહરરૂપાય નમઃ શ્રીગુરુમૂર્તયે॥ ૧॥
અજ્ઞાનધ્વાન્તપટલવિધ્વંસનદિવાકરાન્ ।
સચ્ચિદાનન્દબોધૈકસુધામ્બુધિકલાનિધીન્॥ ૨॥
આધિવ્યાધિભયગ્રસ્ત પ્રપન્નજનરક્ષકાન્ ।
વન્દે બદ્ધાઽઞ્જલિઃ શ્રીમત્પરિજ્ઞાનાશ્રમાન્ ગુરૂન્॥ ૩॥
ઇલાપાતાલનાકસ્થપૂજિત શ્રીશિવેશિતુઃ ।
ચરણામ્બુરુહન્યસ્ત મનોવાક્કાયસમ્ભ્રમાન્॥ ૪॥
ઈશ્વરાન્ વેદવેદાઙ્ગવેદાન્તજ્ઞાનિનાં  ધુરિ ।
છાત્રવૃન્દસુખાધારાન્ ભજે શ્રીશઙ્કરાશ્રમાન્॥ ૫॥
ઉપમાભાવમહિમજિતસર્વારિમણ્ડલાન્ ।
સારસ્વતદ્વિજવરૈરારાધિતપદામ્બુજાન્॥ ૬॥
ઊર્જસ્વલાન્મહામોહગ્રાહગ્રાસૈકકર્મણિ ।
નમાધ્યાનન્દરૂપાન્ શ્રીપરિજ્ઞાનાશ્રમાન્ગુરૂન્॥ ૭॥
એકસ્મિન્નદ્વિતીયે ચ બ્રહ્મણ્યાવિષ્ટમાનસાન્ ।
યમાદિયશેસમ્પત્તિભ્રાજમાનમુનીશ્વરાન્॥ ૮॥
ઐશ્વહ્વર્યાદ્યખિલાર્થાનાં દાયકાન્ કરુણાનિધીન્ ।
ઈડે યોગામ્બુધિક્રીડાસક્તાન્ શ્રીશઙ્કરાશ્રમાન્॥ ૯॥
ઓજસ્વિનઃ સુતપસા દ્વૈતાબ્ધિવાડવાનલાન્ ।
સ્વાઽઘ્ર્યબ્જશરણોદ્ધર્તૄન્ સ્તૌમિ શ્રીકેશવાશ્રમાન્॥ ૧૦॥
ઔપાધિકે કર્મગર્તે મોહિતભ્રાન્તચેતસામ્ ।
સમુદ્ધરણધૌરેયાન્ વન્દે શ્રી વામનાશ્રમાન્॥ ૧૧॥

અઞ્જસા તમસઃ પારમનાયાસેન સર્વદા ।
નૃપશૂન્યયતો નૌમિ કૃષ્ણાશ્રમયતીશ્વરાન્॥ ૧૨॥
અહં વન્દે મનોવાગ્ભ્યાં પાણ્ડુરઙ્ગાશ્રમાન્મુહુઃ   ।
સંસ્તવૈઃ પરયા ભક્ત્યા વિવિધૈર્ભક્તિલક્ષણૈઃ॥ ૧૩॥
કરકઞ્જભવાંસ્તેષાં વન્દે ધર્મધુરન્ધરાન્ ।
આનન્દરૂપિણઃ શ્રીમદાનન્દાશ્રમસદુરૂન્॥ ૧૪॥
ખબ્રહ્માવિષ્ટહૃદયાન્ દ્વૈતધ્વાન્ત દિવાકરાન્ ।
પ્રશાન્ત દાન્તોપરતાન્ પરિજ્ઞાનાશ્રમાન્નુમઃ॥ ૧૫॥
ગરિમા દૃશ્યતે યેષાં વેદાન્તાર્થનિરૂપણે ।
સંવિત્ જ્ઞાનતપોદીપ્તાન્ નિગમાગમપારગાન્॥ ૧૬॥
સંવિદ્દેવી સમાસક્તાન્ શ્રુત્યન્તપથદર્શકાન્ ।
સદ્યોજાતાન્ નમામ્યત્ર શઙ્કરાશ્રમદેશિકાન્॥ ૧૭॥
॥ ભોઃ પરાક્ સ્વામિન્ પરાક્ ॥
ઇતિ દીપનમસ્કારઃ સમ્પૂર્ણઃ ।

